ՀԻՄՆԱՎՈՐՈՒՄ
«ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔԵՐ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
[bookmark: _Hlk221695581][bookmark: _Hlk221697970]Հայաստանի Հանրապետության սեփականություն հանդիսացող գույքի նպատակային և արդյունավետ օգտագործման ապահովումն է: «Դեղերի և բժշկական պարագաների ապահովման ազգային կենտրոն», «Դատաբժշկական գիտագործնական կենտրոն» ՊՈԱԿ-ները և «Հանրապետական շտապ օգնության ծառայություն» ՓԲԸ-ն ունեն շենքային անբարենպաստ պայմաններ: Վերջիններս իրեն կանոնադրական նպատակների  պատշաճ իրականացման համար ունեն շենքային պայմանների բարելավման խիստ անհրաժեշտություն: ՀՀ կառավարության 17.07.2025թ. թիվ 970-Ա որոշումն ընդունվել է` հետագայում որոշման մեջ նշված գույքի մի մասը նշված կազմակերպություններին հատկացնելու նպատակով, որի մասին նշվել է հիմնավորման մեջ:     
  2. Առկա իրավիճակը և խնդիրները.
Համաձայն ՀՀ կառավարության 17.07.2025թ. թիվ 970-Ա որոշմամբ, Կոտայքի մարզ, համայնք Աբովյան գյուղ Առինջ, Վ. Տերյան թաղամաս, 1-ին փողոց, N 13 հասցեով անշարժ գույքը (N 02102025-07-0029 վկայական) (այսուհետ` Գույք) ամրացվել է Հայաստանի Հանրապետության առողջապահության նախարարությանը: Նշված տարածքները ներկայում չեն օգտագործվում և սույն նախագծով առաջարկվում է նշված անշարժ գույքի կազմից առանձին մասնաշենքեր անժամկետ, անհատույց օգտագործման իրավունքով հանձնել «Դեղերի և բժշկական պարագաների ապահովման ազգային կենտրոն», «Դատաբժշկական գիտագործնական կենտրոն» ՊՈԱԿ-ներին և «Հանրապետական շտապ օգնության ծառայություն» ՓԲԸ-ին, որոնք ունեն տեղակայման խնդիրներ: Մասնավորապես ք. Երևան, Տիտոգրադյան 14/10 հասցեում է տեղակայված «Դեղերի և բժշկական պարագաների ապահովման ազգային կենտրոն» ՊՈԱԿ-ը, որի վարչական շենքը 1920թ.-ից շահագործվում է և այն վթարային է, օգտագործման պիտանի է միայն վերջերս բարեկարգված պահեստային մասը, այն էլ որպես նախապահեստ, իսկ հիմնական պահեստը նախատեսվում է ծավալել գուղ Առինջի նշված հասցեում: Քաղաք Երևան, Մ. Հերացի 5/1 հասցեում տեղակայված «Դատաբժշկական գիտագործնական կենտրոն» ՊՈԱԿ-ին պատկանող մասնաշենքը հնարավորություն չի տալիս լիարժեք ապահովել վարչական և գիտագործնական ստորաբաժանումների բնականոն տեղակայումը, որն ուղղակիորեն ազդում է վերջիններիս աշխատանքային պայմանների, հետևաբար նաև գործունեության արդյունավետության վրա: «Քրեակատարողական բժշկության կենտրոն ՊՈԱԿ-ը ներկայում տեղակայված է ք. Երևան, Կոմիտասի 54/Բ հասցեում, սակայն վերջինս չունի համապատասխան տարածք դեղերի և բժշկական նշանակության ապրանքների պահեստավորման համար, դրանք պահպանվում են «Դեղերի և բժշկական պարագաների ապահովման ազգային կենտրոն» ՊՈԱԿ-ում, որը դժվարեցնում է ՊՈԱԿ-ի բնականոն աշխատանքը: Հայաստանի Հանրապետության կառավարության 2021-2026թթ. միջոցառումների ծրագրով մեկնարկել է շտապ օգնության կենտրոնացված ծառայության ներդնումը, որն իրականացվում է «Հանրապետական շտապ օգնության ծառայություն» ՓԲԸ միջոցով: Ներկայում «Հանրապետական շտապ օգնության ծառայություն» ՓԲԸ-ը զբաղեցնում է «Այրվածքաբանության և մաշկաբանության ազգային կենտրոն» ՓԲԸ սեփական տարածքում, մինչդեռ ծրագրի պատշաճ իրականացումն ապահովելու նպատակով անհրաժեշտ է վերջինիս տեղակայում համապատասխան նորմատիվային պահանջներին բավարարող տարածքում: Այսպիսով նշված կազմակերպությունների տեղակայման, անհրաժեշտ տարածքների հատկացման խնդիրներն ունեն հրատապ լուծման կարիք: Նախագծով ներկայացված անշարժ գույքը ներկայում չի օգտագործվում, հետևաբար պետական գույքն արդյունավետ կառավարելու, օգտագործելու նպատակով Նախագծով նախատեսվում է առանձին մասնաշենքեր հանձնել վերը նշված կազմակերպություններին: 
3. Առաջարկվող լուծումները
Նախագծով նախատեսվում է Հայաստանի Հանրապետության սեփականություն հանդիսացող գույքի նպատակային, արդյունավետ օգտագործման նպատակով անժամկետ, անհատույց օգտագործման իրավունքով հատկացնել «Դեղերի և բժշկական պարագաների ապահովման ազգային կենտրոն», «Դատաբժշկական գիտագործնական կենտրոն» ՊՈԱԿ-ներին և «Հանրապետական շտապ օգնության ծառայություն» ՓԲԸ-ին:
[bookmark: _Hlk221698520][bookmark: _Hlk221698914]4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Հայաստանի Հանրապետության կառավարության 2021-2026 թվականների գործունեության միջոցառումների ծրագիր, ոլորտային և/կամ այլ ռազմավարություններ
Նախագծի ընդունումը բխում է Հայաստանի վերափոխման ռազմավարություն 2050, մեգանպատակ «04 Առողջ և ապահով քաղաքացի, ժողովուրդ», Հայաստանի Հանրապետության կառավարության 2021-2026 թվականների գործունեության միջոցառումների ծրագրի 26-րդ կետ «Շտապ օգնության ծառայության արագ արձագանքման, մեկ միասնական կենտրոնից ղեկավարման, հանրապետության ամբողջ տարածքում շտապ և անհետաձգելի բժշկական օգնության կանչերի սպասարկումն առավել օպերատիվ և ռացիոնալ կազմակերպման ապահովում»: 
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության կողմից:
6. Տեղեկանք պետական բյուջեի ծախսերի կամ եկամուտների ավելացման կամ նվազեցման մասին
[bookmark: _Hlk221699513]Նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։
